
Temos que empezar lamentando que Galicia non conte aínda cun regula-

mento de accesibilidade; un regulamento que desenvolva a lei galega, e 

que debería estar aprobado xa no ano 2016 (tal como contempla a pro-

pia lei). Como podemos ter unha lei au-

tonómica do ano 2014 e seguir aplican-

do o Regulamento do ano 2000? Insta-

mos ao Goberno da xunta a que dunha 

vez por todas aprobe esta norma tan necesaria para 

favorecer a inclusión das persoas con discapacidade. 

Pero ao mesmo tempo hai que dicir que existen outras normas de accesi-

bilidade que son de obrigado cumprimento e que non se están a cumprir. 

Alguén cree que un/unha técnico/a municipal vai outorgar licenza ou 

aprobar proxectos que non cumpran coa normativa de incendios? Pois 

estase a facer coa normativa de accesibilidade; abren locais ou refórman-

se rúas que non cumpren coa normativa e parece 

que non pasa nada, e ninguén se fai responsable. 

Cando apostaremos por unha igualdade real, sen 

escusas e sen eufemismos? É doado; só fai falta 

vontade política. 

Información de interese 

Incidencia política 

Durante o ano 2023 mantivéronse reunións con representantes políticos 

de diferentes concellos co fin de manter unha relación de colaboración e 

así poder trasladar as necesidades das persoas socias de Amizade, todo 

dentro do obxectivo de conseguir unha sociedade inclusiva e de participa-

ción real. 

No mes de Outubro, Amizade reuniuse 

co alcalde de Poio.  

Nesta reunión de “presentación oficial” 

ao novo alcalde, acordouse o compromi-

so asumido por ambas partes de manter 

un diálogo fluido e colaboración constante para evitar que se produzan 

situacións de discriminación por falta de accesibilidade, así como ir solu-

cionando paulatinamente aquelas cuestións susceptibles de mellora. 

Máis tarde, en Outubro, Amizade 

reuniuse con representantes do Con-

cello de Pontevedra. 

Nesta reunión tratáronse temas de 

mobilidade, accesibilidade e igualda-

de no ámbito laboral. Entre as peti-

cións realizadas, estiveron os baños públicos accesibles, incorporación 

de máis taxis adaptados e corrección de elementos urbanos que non faci-

litan a accesibilidade. 

Información de interese 

No mes de Novembro realízase a presen-

tación oficial entre o alcalde de Cambados 

e a asociación. 

Tocáronse os temas de accesibilidade en 

distintos puntos do concello, a accesibili-

dade na oferta cultural e festiva, cupo de 

reserva de taxi adaptado, reserva de emprego público a persoas con dis-

capacidade, etc 

Ambas entidades seguirán mantendo un diálogo fluido e Amizade presta-

rase a colaborar naquelas cuestións nas que teña coñecemento e expe-

riencia e poidan beneficiar á inclusión das persoas do concello. 

Por último, en Decembro, Amizade reuniuse 

con Xosé Manuel Fernández, alcalde de Ba-

rro, para transmitirlle a necesidade de efec-

tuar melloras na accesibilidade de toda a 

contorna do parque natural Ría Barosa. 

Tamen se falou de varios puntos do concello susceptibles de mellora pa-

ra garantir a accesibilidade física así como a correcta sinalización das 

prazas PMR e a necesidade de baños adaptados para persoas con disca-

pacidade. 

Amizade agradece e ponse á disposición dos concellos para traballar 

conxuntamente en prol da inclusión real das persoas con discapacidade. 

Novas 

Información de interese 

Tramo do camiño de Santiago 

O 7 de Outubro levouse a cabo un tramo do camiño de Santiago (Monte 

do Gozo-Obradoiro). Foron 23 persoas as que completaron este tramo, 

entre as cales se atoparon persoas socias da entidade, membros da xun-

ta directiva e diversos familiares e amigas/os. 

Despois deste camiño, tivo lugar unha 

comida “tipo picnic” na Alameda de 

Santiago e así ter marxe a poder seguir 

compartindo e tecendo redes. 

O tramo constaba de 5 km, e as persoas 

participantes pudieron ser testemuñas 

das dificultades en canto á accesibilidade dalgúns puntos, para os que 

tiveron que botar man da axuda de varias persoas (voluntarias de Amiza-

de e viandantes que pasaban nese momento). Noutras ocasións, as ba-

rreiras arquitectónicas obrigaron a realizar parte do traxecto pola propia 

calzada. 

A policía local de Santiago estivo presente en diferentes pasos de peóns 

para facer apoio ao cruce e que 

fora o máis seguro posible. 

Dende Amizade tamen contamos 

co apoio de “Discamino” dende a 

planificación da saída ata a súa 

execución. 

Novas 

A asociación Amizade colaborou co “Proxecto Avante: Construindo oportu-

nidades para todas e todos a través do ocio mariñeiro”. 

O obxectivo deste proxecto era achegar o turismo mariñeiro ás persoas 

con discapacidade. As actividades que se fixeron no marco do proxecto 

foron: unha saída á Ría de Vigo (á cargo da 

axencia Bluscus), unha actividade guiada, 

na cal 3 socios da entidade explicaron a his-

toria do marisqueo e as distintas especies 

de bivalvos, e outra actividade experiencial 

do marisqueo en Cambados da man de Gui-

matur. 

Colaboración no proxecto Avante 

Entidades colaboradoras con Amizade 

Amizade quere poñer en valor, unha vez máis, a todas aquelas entidades 

públicas e privadas, grazas as cales Amizade pode seguir ofrecendo os 

servizos e actividades ás persoas asociadas. 

As entidades públican que continúan colaborando coa asociación son: 

Concello de Poio, Concello de Pontevedra, Diputación de Pontevedra e 

Xunta de Galicia. 

As entidades privadas que seguen apoiando a nosa labor son: Krack Za-

paterías, Froiz, Acuña, Accede Ortopedia e Obra Social de La Caixa.  

Grazas a todas polo voso apoio e compromiso con Amizade! 

Novas 

As persoas con discapacidade, estarán exentas do pago do imposto de 

circulación que se paga de xeito anual ao concello de residencia. 

Será importante revisar os requisitos que se requiren á hora de acceder a 

certas vantaxes, xa que as seguintes requiren tamén da presentación 

dun documento que acredite a condición de mobilidade reducida. 

Existen reducións no imposto do IVE (ive 

reducido ao 4%, en vez do 21%) pola 

compra dun vehículo novo. Para isto, a 

persoa non ten que ter mercado nos 

últimos 4 anos un vehículo en análogas 

condicións. 

O vehículo habitual dunha persoa con discapacidade non ten que pagar o 

imposto de matriculación, se se cumpren os requisitos. 

No tocante á adaptación de vehículos, a nivel estatal existe unha redu-

ción do IVE para os servizos de adaptación. Tamén existen axudas econó-

micas que ofrecen algunhas comunidades autónomas e entidades priva-

das para engadir algúns elementos ao vehículo ou adaptar funcións. 

Estas adaptacións deberán levarse a cabo en talleres especializados. 

Pode consultarse unha listaxe de talleres por provincia e comunidade 

autónoma no portal especializado “Daparto”. 

Axudas públicas para a compra e adaptación de vehículos de 

persoas con discapacidade e/ou con mobilidade reducida 

Novas 

O pleno Europeo aprobou unha proposta Lexislativa na cal se introduce 

unha tarxeta de discapacidade para toda a Unión Europea e renova a 

tarxeta Europea de estacionamento, para garantir as mesmas condicións 

en todos os Estados membro. 

As persoas con discapacidade que viaxen na Unión Europea se lles ga-

rantirá o acceso a condicións especiais, incluído o estacionamento, en 

tódolos países Comunitarios. 

Ambas tarxetas serán para cidadáns que teñan recoñecida a súa situa-

ción polo Estado no que residen, os seus familiares e quen os acompa-

ñen. 

Tarxeta europea da discapacidade 

1º Reforma social da Constitucióm 

O 15 de Febreiro de 2024 eliminouse o termo “diminuido” da Constitu-

ción Española, cambiándoo polo de “persoas con discapacidade”. 

Menciónase tamén que “os poderes públicos impulsarán as políticas que 

impulsen a plena autonomía persoal e a inclusión social das persoas con 

discapacidade, en contornos universalmente 

accesibles”. 

Po último, faise especial mención ás necesi-

dades específicas das mulleres e menores 

con discapacidade. 

A Osteoxénese (tamén chamada a enfermidade dos ósos de cristal), é un 

trastorno conxénito; é dicir, presente ao nacer, que se caracteriza por un-

ha fraxilidade excesiva do óso, como consecuencia dunha deficiencia na 

elaboración do coláxeno, unha proteína que axuda a fortalecer os ósos. 

Quenes portan o defecto xenético teñen menos colaxéno, causando fraxi-

lidade e debilidade nos ósos. Tamén causa insuficiencia cardíaca, colum-

na desviada, problemas respiratorios, perda do oído, entre outros. 

O diagnóstico pódese realizar incluso antes do parto. 

Os síntomas poden ser leves, con escasas fracturas, polo que ás veces 

pode pasar desapercibido; de forma moderada, con múltiples fracturas e 

deformidades óseas progresivas; e de forma moi grave, con fracturas in-

trauterinas. 

Unha persoa con osteoxénese ten un 

50% de posibilidades de trasmitirlle o 

xen e a enfermidade aos seus fi-

llos/as. 

A osteoxénese non ten cura, pero reco-

méndase manter un estilo de vida sau-

dable; facer exercizo adaptado ás posi-

bilidades de cada persoa para previr 

posibles fracturas. 

Osteoxénese imperfecta 

Osteoxénese imperfecta 

Osteoxénese imperfecta 

Esta enfermidade considérase unha patoloxía pouco frecuente porque a 

súa prevalencia é aproximadamente de 1 de cada 15.000 ou 20.000. En 

España calcúlase que hai 2.700 persoas con osteoxénese imperfecta. 

O tratamento tamén pode incluir analxésicos, fisioterapia, aparatos orto-

pédicos, cadeira de rodas e ciruxía.  

A ciruxía consiste en colocar varillas de metal a través dos ósos longos 

para fortalecelos. 

Recomendacións xerais para persoas con osteoxénese imperfecta: 

-Seguir unha alimentación rica en froitas, verduras e grans integrais. 

-Facer exercicio de forma regular. A natación e a terapia acuáticas son 

opcións moi frecuentes.  

-Evitar a inhalación de fume. 

-Non tomar alcohol ou cafeína. 

Vidas con Capacidade 

Pablo Cimadevila 

Pablo nace no ano 1978 e é un recoñecido deportista paralímpico e xoiei-

ro Pontevedrés.  

Aos 4 anos, e debido a un accidente de coche, adquiriu unha lesión me-

dular.  

Comeza no mundo do deporte con 11 anos facendo un curso de perfec-

cionamento da natación que lle dá acceso ao entrenamento profesional.  

Dende 1991 ata 2012 participa, entre outras moitas cousas, en 4 xogos 

paralímpicos (Sydney, Atenas, Pekín e Londres). 

Gañou 2 medallas de ouro en Sidney e quedou 5º en Londres. 

No ano 2001 remata unha formación de xoie-

ría na Escola de Arte e Superior de Deseño no 

Mestre Mateo en Santiago de Compostela, e 

comeza a súa andaina no mundo da xoiería 

fundando, 13 anos despois, Cimadevila Design 

S.L. 

No 2015 realiza un docu-reality en Discovery 

MAX xunto cos seus 2 irmáns, David e Miguel, 

sobre o obradoiro de xoieiría en Pontevedra 

chamado “24K”, convertindo o seu obradoiro 

nunha referencia a nivel mundial. 



Páx. 11 www.asociacionamizade.org 

Vidas con Capacidade 

Pablo tamén é creador de contido en 

youtube e os seus videos alcanzan 

visualizacións moi altas. Nunha oca-

sión superou os 46 millóns de visuali-

zacións. Isto abriulle numerosas opor-

tunidades laborais, que rexeitou para 

poder seguir adicándose de cheo ao 

que realmente lle gusta, a xoiería. 

O seu lema é “se podes soñalo, podes 

facelo”, aplicándoo na súa vida profesional e persoal. Con isto quere alu-

dir á importancia de non antepoñer barreiras e de superarse sempre a 

un/unha mesma.  

Neste senso, declara que a “chave do éxito” para obter tantas visualiza-

cións cos seus videos é tentar sempre facer algo mellor que o anterior; 

superarse. 

Recentemente, Pablo gañou unha medalla ao mérito Deportivo de Galicia 

poñendo en valor a súa salientable traxectoria no mundo deportivo para-

límpico. 

Formou parte da Xunta Directiva da aso-

ciación Amizade, defendeu o deporte in-

clusivo e loitou pola igualdade de condi-

cións para as persoas con discapacidade  

AMIZADE 

Non o tires ao chan; usa o contedor azul 

112 ACCESIBLE (APP) 

App gratuita que fai que os servizos de 

emerxencia sexan máis accesibles para 

aquelas persoas que non poden comunicar-

se co Centro 112 de Emerxencias mediante 

unha chamada de voz.  

